
Забонҳои мамолики хориҷии Аврупо, Осиё, Африқо, бумиёни Амрико ва 

Австралия (забони арабӣ)

Мардуми форсу тоҷик аз қадим ҳамчун поягузорони илмҳои гуногун 
шинохта шуда, бо талошҳои мондагор дар пешрафти илми башарӣ нақши 
назаррас гузоштаанд.

Таҳлилу омӯзиши маъхазҳои даврони асримиёнагӣ, хусусан асрҳои 
VII-XV, нишон медиҳад, ки мардуми форсу тоҷик бо вуҷуди дар аввал аз 
арабҳо шикает хӯрдан ва империяи бузургеро аз даст додан дар муддати 
кӯтоҳ дар ҳама бахшҳо: чи сиёсӣ-иҷтимой, чи илмӣ-фарҳангӣ ба 
бузургтарин дастовардҳо ноил гаштанд. Ба вижа, дар илм фарзандони ин 
миллат дастовардҳои бузургеро ба мерос гузоштаанд ва дар бахше аз 
илмҳо, сарфи назар аз сирф арабӣ маҳсубёбияшон, фазилати поягузориро 
ба номи худ касб кардаанд. Аз ҷумла, забоншиносии араб, ки дар тули 
таърих аз ганитарин ва рангинтарин илм ба шумор меравад, аз нигоҳи 
таъсис ва аз ҷиҳати рушду пешрафт маҳз мадюни талошҳо ва набоғатҳои 
донишмандони форсу тоҷик мебошад. Воқеан, чи тавре ки муаллифи 
рисола ишора намудааст, “омӯзиши таърихи забоншиноей танҳо ба 
барраей кашидани андешаҳо перомуни падидаҳои забонй нест, балки 
омӯзиши таъриху фарҳанг ва забони миллат аст” ( с.4).

Бо назардошти нукоти мазкур диссертатсияи Исмонов Кароматулло 
Бадридинович дар мавзуи «Саҳми донишмандони форсу тоҷик дар 
таҳаввул ва ташаккули забоншиносии араб” мавзуи мубрам ба шумор 
омада, дар он талош шудааст, ки дар такя ба сарчашмаҳои муътамади илмй 
мақому манзалати намояндагони миллати куҳанбунёди тоҷику форс дар 
гузоштани санги аввали забоншиносии араб ва ривоҷу равнақи минбаъдаи 
он муаррифй карда шавад.

Муаллиф дар муқаддимаи диссертатсия (с.4-16) ба аҳаммияти мавзуъ, 
вазифа, мақсади таҳқиқ, мачмуи масъалаҳои таҳқиқшаванда, собиқаи омӯзиши он 
дар сарчашмаҳои гуногун, навгонии кори диссертатсионӣ ишора карда, дар 
бораи ҷанбаҳои назариявй, амалӣ, методҳои таҳқиқ, арзиши назариявй- 
методологӣ ва апробатсияи кори диссертатсионӣ сухан рондааст. Ба ибораи 
дигар, муқаддимаи диссертатсия анъанавӣ буда, ба талаботи 
мукаддиманависие, ки аз тарафи КОА муқаррар шудааст, пурра ҷавобгӯ 
мебошад.

Боби якуми диссертатсия - “Заминаҳои таърихии пайдоиши 

забоншиносии араб”, фарогири шаш фасл мебошад (с. 17-81). Дар ин боб 
муаллиф саъй намудааст, ки атрофи пайдоиши забоншиносии араб аз 
нигоҳи таъсирпазирй ва асолати он пажуҳиш анҷом диҳад. Ҳамин аст, ки 
мавсуф роҷеъ ба сайри мухтасар дар таърихи забоншиносй (то 
забоншиносии араб), заминаҳо ва ангезаҳои пайдоиши забоншиносии 
арабро таҳқиқ намуда, ҳамзамон ба зарурати тадвину таълифи масоили 
забоншиносии араб ишора кардааст. Ба андешаи муаллиф, чор ангезаи 
асосй: динй, миллӣ, сиёсӣ-иҷтимоӣ ва забонй дар пайдоиши наҳви арабй 
саҳми назаррас доранд. Илова бар ин, дар ин боб робитаи шахсиятҳои 
сиёсй, аз қабили Умар ибни Хаттоб (р.), Алй ибни Абутолиб (р.), Зиёд ибни 
Абиҳ ва Абуласвад Дуалй ба ҳайси поягузорони ин илм ба баррасй кашида 
шудааст. Дар ин боб атрофи нақши маволй, ки дар ташкили ҳамзистии 
забонй арабиву тоҷикй ва таъсиси забоншиносй саҳм доштаанд, пажуҳиши 
муфассалу ҷолибе сурат гирифтааст.

Боби дуюми диссертатсия, ки «Фарҳангнигории араб ва нақши 

донишмандони форсу тоҷик дар ташаккули он» ном гирифтааст, аз панҷ 2



фасл иборат буда (с.82-128), дар чунин бахшҳои ин боб муаллиф ба се 
марҳилаи асосии фарҳангнигории араб ишора карда, дорой хусусиятҳои 
хос будани ҳар марҳиларо таъкид менамояд. Муаллиф таълифу таснифи 
«Китоб-ул-айн»-и Халил ибни Аҳмади Фароҳидиро оғози марҳилаи сеюми 
фарҳангнигории араб шуморида, «Девон-ул-араб»-и Форобӣ, «Сиҳоҳ»-и 
Ҷавҳарӣ ва «Асос-ул-балоға»-и Замахшариро, ки дар суннати 
фарҳангнигории араб аз беҳтарин шоҳкорҳо ба шумор мераванд, 
намунаҳое аз марҳилаи савум ба қалам додааст. Ҷолиб аст, ки дар ин боб 
атрофи донишмандони форсу тоҷике, ки берун аз сарзаминҳои араб умр ба 
cap бурда, фарҳангномаҳои арабӣ таҳия кардаанд, инчунин аз саҳми 
Қудома ибни Ҷаъфар, Абуҳилоли Аскарӣ, Ибни Форис, Саолабиву 
Замахшарӣ дар шинохти фразеологизмҳои арабӣ таҳқиқи илмӣ сурат 
гирифтааст.

Боби сеюм мавсум ба «Мактабҳои забоншиносии араб ва машҳуртарин 

намояндагони форсу тоҷики он» фарогири шаш фасл аст (с.129-185). Воқеан, 
боби мазкур аз нигоҳи таҳлил ва масъалагузорӣ аз ҷолибтарин бахшҳои 
диссертатсия ба шумор меравад. Дар ин боб муаллиф муваффақ гаштааст, 
ки перомуни ташаккули мактабҳои забоншиносии араб ва нақши 
намояндагони мардуми форсу тоҷик, ки бунёди ин макотибро гузоштаанд, 
баҳси муфассале анҷом диҳад. Ба таъкиди муаллиф, аз 54 нафар наҳвии 
мактаби забоншиносии Басра 27 нафар ва аз 25 нафар наҳвии мактаби 
Куфа 7 нафар донишмандони тоҷику форс буда, бештари намояндагони 
шинохтаи мактаби забоншиносии Багдод низ аз ҳамин миллатанд.

Дар боби чоруми пажуҳиш, ки «Ибтикори донишмандони форсу тоҷик 

дар ташаккули забоншиносии араб» номгузорй шудааст (с. 186-248), унвончӯ 
дойр ба қиёс дар забоншиносии араб, ташаккули илми сарф, овошиносй, 
тафовути китобҳои илмию таълимии наҳвӣ ва нақши донишмандони форсу 
тоҷик дар бунёдгузорию ташаккули ин илм мулоҳизаронӣ намуда, дар ин 
самти масъала низ дасти боло доштани ниёгони тоҷику форсро собит 
намудааст.

Аз мутолиаи рисола бармеояд, ки масоили забонй на танҳо дар 
маҳдудаи забоншиносону фарҳангингорон, балки дар ҳавзаи дигар илмҳо з



низ баҳсу баррасӣ мешудааст. Ҳамин аст, ки муаллиф фаслеро ба 
андешаҳои забоншиносӣ дар зимни тафсирҳои қуръонӣ тахсис дода, 
ҷойгоҳи онро дар рушди забоншиносии араб тасвир намудааст. Бе тардид, 
фасли панҷуми ин боб, ки “Манзумаҳои наҳвӣ дар забоншиносии араб - 
зодаи зеҳни донишмандони форсу тоҷик” ном гирифтааст, бори дигар аз 
пажуҳиши густурдаи муаллиф дар ин самт ва саҳми мондагори 
донишмандони форсу тоҷик дар инкишофи паҳлуҳои гуногуни 
забоншиносии араб шаҳодат медиҳад.

Боби панҷум “Забои ва забоншиносии араб дар сарзаминҳои форсу 

тоҷикнишин” ном гирифта, дар панҷ фасл тарҳрезй гардидааст (с.249-293). 
Дар фаслҳои ин боб масоили забоншиносӣ на дар муҳити арабӣ, балки 
берун аз он - дар сарзаминҳои Хуросону Мовароуннаҳр, таҳлилу баррасй 
гаштааст. Аз ҷумла, мактабҳои забоншиносии араб дар сарзаминҳои форсу 
тоҷикнишин, Замахшарӣ ва марҳилаи нав дар таърихи забоншиносии араб, 
Абдураҳмони Ҷомӣ ва “Фавоид-уз-зиёия”-и ӯ аз масоилест, ки дар ин боб 
пажуҳиш шудааст. Дар фасли охири ин боб теъдоди забоншиносони форсу 
тоҷик дар таърихи забоншиносии араб бо такя ба китоби дуҷилдаи «Буғят- 
ул-вуот фи табақот-ил-луғавийин ва-н-нуҳот»-и Ҷалолиддин Суютй, ки 
“дар силсилаи осори тарҷумаҳолии забоншиносони араб чи аз нигоҳи 
таърихӣ ва чи аз нигоҳи фарогирӣ шомилтар аст” [с.288], оварда шудааст, 
ки, бешак, ҷамъбасткунандаи фаслҳои дигари рисола мебошад.

Дар хулоса (с.294-302) диссертант бардоштҳои худро аз таҳлилу 
муқоисаи анҷомдодааш дар 28 банд овардааст.

Ҳамин тавр, Исмонов Кароматулло Бадридинович ҳама мақсад ва 
нуктаҳои ба ҳимоя пешниҳодкардаашро ҳаллу фасл намуда, дар такя ба 
сарчашмаҳои зиёди бо забонҳои гуногун таҳияву таълифшуда маводи 
заруриро гирдоварй намудааст ва саҳми донишмандони форсу тоҷикро дар 
таъсис ва рушду инкишофи забоншиносии араб ба таври муфассал таҳқиқу 
баррасй кардааст.

Муаллиф барои анҷом додани чунин пажуҳиш заҳмати фаровон ба 
харҷ дода, сарчашмаҳои форсиву арабиро мавриди мутолиа ва таҳлил 
қарор додааст, онҳоро бо ҳамдигар қиёсу муқобала карда, бурди яке ва 4



бохти дигареро ошкор намудааст, инчунин осори таҳқиқии муҳаққиқони 
ватаниву хориҷиро омӯхта, дар мавридҳои зарурӣ бо онҳо баҳс кардааст.

Автореферата диссертатсия, маводи илмӣ ва мақолаҳои 
бачопрасонидаи К.Б. Исмонов муҳтавои асосии диссертатсияро инъикос 
менамоянд.

Дар баробари дастовардҳо дар диссертатсия бархе камбудҳо ба назар 
расиданд, ки ба инобат гирифтани онҳо дар оянда арзиши илмии ин 
таҳқиқро баланд хоҳад кард.

1. Муаллиф фаслҳои 4 ва 5-уми боби аввалро ҳамчун фаслҳои 1 ва 2- 
юми боби сеюм қарор медод, ба нафъи кор мебуд, зеро дар боби сеюм 
бевосита баҳс атрофи забоншиносии араб, ки дар меҳвари он наҳв меистад, 
сурат гирифтааст, дар ҳоле ки масъалаи дар ду фасли мазкури боби аввал 
матраҳшуда низ маҳз наҳв аст.

2. Муаллиф бо вуҷуди ҷо-ҷо аз таъсирпазирии донишмандони форсу 
тоҷик аз андешаҳои забоншиносии араб, хусусан дар тадвину таҳияи 
фарҳангҳои форсии тоҷикӣ, ёдовар шуданаш ба таври муфассалу мушаххас 
афкори забоншиносии форсу тоҷикро ба баррасӣ накашидааст. Ба назари 
мо, агар дар рисола бобе дар ин мавзуъ ихтисос дода мешуд, арзиши илмии 
рисола афзун мегардид.

3. Номи боби 5-уми рисола дар мундариҷа ва дохили он бо ҳам 
мувофиқат намекунад. Масалан, дар мундариҷа номи ин боб “Забон ва 
забоншиносии араб дар сарзаминҳои форсу тоҷикнишин” забт шудааст, 
аммо дар дохили рисола ба гунаи “Забон ва забоншиносии араб дар 
сарзаминҳои форсу тоҷик” зикр гардидааст (ниг. с. 3-юм ва 249-ум).

4. Унвонҷӯ дар истифодаи баъзе истилоҳоти забоншиносӣ ба 
иштибоҳ роҳ додааст. Чунончи, бандакҳои феълӣ дар рисола бо номи 
“бандакҷоншинҳои феълӣ” зикр гардидааст (ниг. ҳошияи с.166-ум).

5. Дар пажуҳиши мавриди назар баъзан такрори фикр ё айнан такрор 
омадани матн ба мушоҳида мерасад (с. 43 ва 84, 177 ва 298, 206 ва 299, 216 
ва 299).

6. Унвонҷӯ дар аксар маврид матн ё порчаи шеъриро ба забони арабй 
оварда, баъдан тарҷумаи онро зикр менамояд, вале, мутаассифона, дар 5



ҳолатҳои алоҳида овардани тарҷумаи тоҷикии баъзе ҷумлаву порчаҳои 
арабиро фаромӯш мекунад (с. 160, 183, 195, 218, 219, 220...).

7. Рисола бо забони хуби илмӣ таълиф гардидааст, аммо дар ҷараёни 
андешаронии унвонҷӯ як қатор ғалатҳо роҳ ёфтаанд. Чунин иштибоҳҳо бар 
хилофи қоидаҳои ҳозираи имлои тоцикӣ цудо ё якчоя навишта шудани 
калимаҳо (с. 20, 38, 142, 258; 250; 270...); бо сабаби дар ду ё се шакл истифода 
кардани бархе аз аносири лугавӣ (ибн-с. 6, 59, 61, 88, 142, 285 \ ибни-с. 59, 61; 
бини \ ибни -с. 56, 265; Ислом-с.32, 63 \ ислом- с. 32; Кремер \ Крамер-с. 44; 
Муоз \ Маоз-с. 198), галат сабт ёфтани садонок ё ҳамсадои таркиби вожахо 
(бархӯрдор \ бархӯрдорӣ-с.5, 36, 72, 95, 101, 112; дархӯри -с. 48, 76, 249; 
нукизабонӣ-с .120, 121...), фурӯгузор кардани ҳамсадо ё садоноки таркиби 
каламаҳо ё афзудани бархе аз чунин ҳарфҳо ё ки ивази цойи харфхо (гаштаст - 
с.26, меҳсобад - с.ЗО, шарқшинсонон-с.31, донишмнадон - с. 51) ва ғ. рух 
додаанд.

Чунин эродҳо ҷузъӣ буда, ислоҳшавандаанд ва ба сифати диссертатсия 
таъсир намерасонанд.

Диссертатсияи Исмонов Кароматулло Бадридинович ба ихтисосҳои 
интихобнамудаи муаллиф мувофиқат менамояд. Мавзуи диссертатсия ва 
мазмуну муҳтавои он ба доираи мавзуъ ва масъалаҳои таҳқиқие, ки дар 
шиносномаи ихтисосҳои 10.02.01 - Забони тоҷикӣ ва 10.02.22 - Забонҳои 
мамолики хориҷии Аврупо, Осиё, Африқо, бумиёни Амрико ва Австралия 
(забони арабй) таъйин шудаанд, комилан мувофиқат мекунад.

Ҳамин тавр, диссертатсияи Исмонов Кароматулло Бадридинович дар 
мавзуи «Саҳми донишмандони форсу тоҷик дар таҳаввул ва ташаккули 
забоншиносии араб» ба талаботи бандҳои 31-35-уми Тартиби додани 
дараҷаҳои илмй, ки бо қарори Ҳукумати Ҷумҳурии Тоҷикистон аз 30-юми 
июни соли 2021-ум, таҳти №267-ум тасдиқ шудааст, инчунин, талаботи 
КОА-и назди Президенти Ҷумҳурии Точикистон ҷавобгӯ буда, муаллифи 
он сазовори дарёфти дараҷаи илмии доктори илми филология аз рӯйи 
ихтисосҳои 10.02.01 - Забони тоҷикй ва 10.02.22 - Забонҳои мамолики 
хориҷии Аврупо, Осиё, Африқо, бумиёни Амрико ва Австралия (забони 
арабй) мебошад. 6



Диссертатсия ва фишурдаи он дар ҷаласаи кафедраи забони тоҷикии 
Муассисаи давлатии таълимии «Донишгоҳи давлатии Хуҷанд ба номи 
академик Бобоҷон Ғафуров» бо иштироки 14 нафар аъзои он ва унвонҷӯ 
муҳокима ва тасдик карда шуд.

Натиҷаи овоздиҳӣ:
Тарафдор: - 14 нафар;
Зид - нест
Бетараф - нест
Мудири кафедраи забони тоҷикӣ: z
номзади илми филология, дотсент Олимҷонов М.О.
Эксперт:
доктори илми филология,
профессори кафедраи забони тоҷикӣ / /2/^. Ҳасанзода А.А.

«Имзоҳои дотсент М.Олимҷонов ва профессор А.Ҳасанзодаро тасдик,

Наврузов Э.М.

Сурога: 735700, Ҷумҳурии Тоҷикистон, 
ш.Хуҷанд, гузаргоҳи Мавлонбеков, 1 
Тел.: (992-3422) 6-52-73
E-mail: rektor@hgu.tj

« » майи соли 2023

